
Ittoqqortoormiinut Ittoqgortoormiiniillu angalanissat pitsanngorsaaviginegarnissaat pillugu
Naalakkersuisut nalunaarusiornissamik peqquneqgarnissaannik Inatsisartut aalajangigassaattut
siunnersuut. Nalunaarusiami aningaasaliissuteqarnissamut periarfissat ilanngunnegassapput.
Nalunaarusiaq upernaami ataatsimiinnermi 2026-mi Inatsisartunut agguaannegassaagq.

(Inatsisartunut ilaasortaq Mette Arge-Hammeken, Naleraq)

Naleqgameersup Mette Arqe-Hammeken siunnersuutaanut pingaarutilimmut soqutiginartumullu
Siumumiit qutsavigiumavarput.

Siunnersuuteqartup tunngavilersuutaa Siumumiit paasisinnaalluarparput , ilumoorsinnaanngilarmi
nunatta iluani nunat allat agqusaaqgaarlugit aatsaat nunatta iluanut angallaviginegarsinnaanera.
Taassumaannaap takutippaa ganoq Ittoggqortoormiini mittaarfik pisariaqartitsigineqarnersoq, aamma
ogaatiginngitsoorusunngilarput kiffartuussinissamut isumaqatigiissutaasimasoq
pitsaanerpaajusimanngitsoq nassuerutigisariagaripput. Allatut eqqarsaatigilluakkamik
inuiagatigiinnullu pitsaasumik aaqgissuussisariagarpugut.

Ittoggortoormiini mittarfittaarnissag Siumup anguniagaraa, soorlu aamma Tasiilami Uummannami,
Qegertarsuarmi, Qasigiannguani, Kangaatsiami, Narsami, Nanortalimmi mittarfiliorneq siunissamut
aningaasaliinerussasoq — suliniutinut inuussutissarsiutinik ineriartortitsisinnaasunut, suliffinnik
aningaasarsiornerulernernillu pilersitsisinnaasunut, aamma innuttaasut tamarmik pitsaanerusumik
periarfissinneqarnissaat angorusullugu. Mittarfissuammi iluatsissappata suluusalinnut mittarfiit
siunissami sanaartortariagarpagut, taamaalillutami aatsaat attavegaasersuinerput iluatsissammat.

Ittoggortoormiit nunatsinnut uterteqqittariagarparput, taannami nunatta ilagivaa, avataaniittutullu
misigisimasussaanngillat. Siumumiit tamanna anguniarlugu ginigaaffiup siulianili piumasaraarput
suluusalinnut mittarfiit sanaartogginneqgarnissaanut suliniutit aallartegginneqgassasut, aamma
taamatorluinnaq Ittoggqortoormiini. Aningaasanummi inatsisissami isumaqatiginninniutigisarsimavagut
ogaasertanittaaq ilanngutitinnegassasut piumasarisimallugu.

Siumup anguniarpaa Nunatsinni angallanneq isumannaatsuussasoq, tamanut periarfissagartoq aamma
attaveqaatilersorsimaneq inuiaqatigiit tamarmiusut pillugit ineriartortinneqartuartoq tamannattaaq
Ittoqgortoormiini piffissaavoq sulineq pilertortumik aallartittariagartoq.

Siumumit aalajangiusimavarput Ittoggortoormiini mittarfissaq sanaartorneqassasoq. Pinegartumi
taamaallaat attaveqaatit pineqanngimmata, pineqgarportaaq qulakkiissallugu, lttogqortoormiit nunatta
sinneranut ganinnerusumik ataqatigiilersinneqarnissaa — inuiagatigiinnut tamanut, aningaasagarnikkut
inuunitsigullu. Ittogqortoormiit nunatsinnut uterteqqginneqarli.

Ittoggortoormiini mittarfik tassaanngilaq inuulluarniut — tassaavoq sumiiffiup
ineriartortinneqgarsinnaanissaanut tunngaviit pingaarutillit ilagisussaasaat aamma nunatsinni
inuiagatigiinnut ataatsimoortumik atagatigiissitsilersussaq. Ogarusuppugullu, KITAA KUTAA.

Naalakkersuisut akissutegaataat neriullualersitsivoq, suliamik aallartittogartoq ogaatigimmassuk.
Naalakkersuisut Naalagaaffimmut sinaakkutissatut isumagatigiissummik isumagatigiissuteqarsimasut.
Siumumiit tamanna ilassilluarparput, isumagarattami gallunaat naalagaaffiata annertuumik
Ittoqggortoormiit sutigut tamatigut pitsaasumik inissinnissaanut pisussaaffeqartoq. Minnerunngitsumik
angallannikkut attavegaasersuutitigullu piorsaanissamik. KITAA KUTAA.

Siunnersuuteqartup siunnersuutaa paasilluarparput, siunnersuuteqarneratigut nagissuserneqarmat
suliamik allartittogareersimasoq, tamanna immini qujanarpoq.

Taamatut oqariarluta Naalakkersuisut allannguutissatut siunnersuutaat Siumumiit ilalerparput.
Taamaalilluta piffissamik misissueqqgissaarnernut nalilersuinernullu pisariagartunut patajaannerusumik
tunngavissaqalersitsisinnaammata. KITAA KUTAA.

Taamatut oqaaseqarluta Sanaartornermut Attaveqgaasersuutinullu Ataatsimiititaliamut
ingerlateqqipparput, tassanilu eqgartorluarnegarnissaa innersuussutigalugu.

